
（貳）就無增減增減義明

一、須菩提難

（一）用初心得或後心得無上菩提

須菩提白佛言
：「世尊！菩薩摩訶薩用初心得阿耨多羅三藐三菩提？用後心得阿耨多羅三藐三菩提？

（二）釋難

世尊！是初心不至
後心，後心不在初心。

（三）正難

世尊！如是心心數法不俱，云何善根增益？若善根不增
，云何當得阿耨多羅三藐三菩提？」

二、佛釋

（一）譬門釋
佛告須菩提：「我當為汝說譬喻，智者得譬喻，則於義易解。須菩提！譬如燃燈，為用初焰燋
炷
？為用後焰燋炷？」

須菩提言：「世尊！非初焰燋炷，亦非離初焰。世尊！非後焰燋炷，亦非
離後焰。」

「須菩提！於汝意云何？炷為燋不？」

「世尊！炷實燋。」

（二）法門釋

１、即離二心四句不得
佛告須菩提：「菩薩摩訶薩亦
如是，不用初心得阿耨多羅三藐三菩提，亦不離初心得阿耨多羅三藐三菩提；不用後心得阿耨多羅三藐三菩提，亦不離後心得阿耨多羅三藐三菩提，
２、因緣假名得
而得阿耨多羅三藐三菩提。

（三）重就法門明得義

１、略標
須菩提！是中菩薩摩訶薩從初發意行般若波羅蜜，（585a）具足十地得阿耨多羅三藐三菩提。」

２、明具足十地得
須菩提白佛言：「世尊！何等是十地，菩薩具足已得阿耨多羅三藐三菩提？」

佛言：「菩薩摩訶薩具足乾慧地、性地、八人地、見地、薄地、離欲地、已作地、辟支佛地、菩薩地、佛地──具足是
地，得阿耨多羅三藐三菩提。

３、結四句不得而得無上道
須菩提！菩薩摩訶薩學是十地已，非初心得阿耨多羅三藐三菩提，亦不離初心得阿耨多羅三藐三菩提；非後心得阿耨多羅三藐三菩提，亦非離後心得阿耨多羅三藐三菩提，而得阿耨多羅三藐三菩提。」

參、明離二邊中道行

（壹）釋聲聞人生滅疑

一、須菩提稱歎生疑
須菩提言：「世尊！是因緣法甚深，所謂非初心，非離初心；非後心，非離後心得阿耨多羅三藐三菩提，而得阿耨多羅三藐三菩提。」

二、佛反問答釋
（一）釋生滅疑

１、心滅不更生

佛告須菩提：「於汝意云何？若心滅已，是心更生不？」

「不也！世尊！」

２、心生是滅相
「須菩提！於汝意云何？心生，是滅相不？」

「世尊！是滅相。」

３、心滅相非滅
「須菩提！於汝意云何？以
心滅相，是
滅不？」

「不也！世尊！」

（二）釋住疑

１、心如如住

佛告須菩提：「於汝意云何？亦如是住不？」

須菩提言：「世尊！亦如是住，如如住。」

２、不證實際
佛告須菩提：「於汝意云何？若是心如如住，當作
實際不？」

「不也！世尊！」

（三）歎如甚深

佛告須菩提：「於汝意云何？是如
深不？」

「世尊！甚深
！」

（四）釋心如不即不離

１、即如不是心

「須菩提！於汝意云何？但如是心不？」

「不也！世尊！」

２、離如不是心

「離如是心不？」

「不也！世尊！」

（五）釋如無分別
「須菩提！於汝意云何？如見如不？」

「不也！世尊！」

（六）結能如是行為行深般若
須菩提！「於汝意云何？若菩薩能如是行，為行深般若波羅蜜不？」

須菩提言：「世尊！若菩薩摩訶薩能如是行，為行深般若波羅蜜。」

（貳）破始行菩薩有、無二見執

一、正明

（一）住如中行，實無所行，破有見

「須菩提！於汝意云何？菩薩摩訶薩如是行，是何處行？」

須菩提言：「世尊！若菩薩摩訶薩如是行，為無處所行。（585b）何以故？若菩薩摩訶薩行般若波羅蜜，住諸法如中，無如是念，無念處，無念者。」

（二）第一義中行，破無見

佛告須菩提：「若菩薩摩訶薩如是行，為何處行？」

須菩提言：「世尊！是菩薩摩訶薩，如是行，為第一義中行，二行
不可得故。」

二、責破

（一）破有見
「須菩提！於汝意云何？若菩薩第一義無念中行，為行相不？」

「不也！世尊！」

（二）破無見
佛告須菩提
：「於汝意云何？是菩薩摩訶薩壞相不？」

「不也！世尊！」

三、結中道行

（一）不壞法相行諸行
佛告須菩提：「云何名不壞相？」

須菩提言：「世尊！是菩薩摩訶薩行般若波羅蜜，不作是念：我當壞諸法相。

（二）以自相空方便不著有無
世尊！菩薩摩訶薩行般若波羅蜜，未具足佛十力、四無所畏、四無礙智、大慈大悲、十八不共法，不得阿耨多羅三藐三菩提。

世尊！菩薩摩訶薩以方便力故，於諸法亦不取相，亦不壞相。何以故？世尊！是菩薩摩訶薩知一切諸法自相空故。

肆、明為眾生起三三昧行

（壹）標

菩薩摩訶薩住是自相空中，為眾生故入三三昧，用三三昧成就眾生。」

（貳）徵
須菩提言：「世尊！云何菩薩摩訶薩入三三昧成就眾生？」

（參）釋

佛言：「菩薩住是三三昧，
一、無作三昧
見眾生作法中行，菩薩以方便力故
，教令得無作；

二、空三昧

見眾生我相中行，以方便力，故教令行空；

三、無相三昧
見眾生一切相中行，以方便力故，教令行無相。

（肆）結
如是，須菩提！菩薩摩訶薩行般若波羅蜜，入三三昧，以三三昧成就眾生。」

（585b25）【論】

（貳）就無增減增減義明

一、須菩提難：用初心得或後心得無上菩提

（一）明問因緣

「須菩提問佛：以初心得無上道，為用後心得」者，
※因論生論：須菩提何因緣故，作是問難？

問曰：須菩提何因緣故，作是問難？

答曰：◎須菩提，上聞諸法不增不減，心自生疑：若諸法不增不減，云何得無上道？

◎復次，若以如實正行得無上道，唯佛能爾；菩（585c）薩未斷無明等煩惱，云何能如實正行？

◎復次，須菩提，此中自說難問因緣，所謂：初心不至後心，後心不在初心，云何增益善根得無上道？

如是等因緣故作是問：「以初心得，後心得？」

（二）明佛以深因緣法答
１、不但以初心得，亦不離初心得
佛以深因緣法答，所謂：「不但以初心得，亦不離初心得。」

所以者何？若但以初心得、不以後心者，菩薩初發心，便應是佛；若無初心，云何有第二、第三心？第二、第三心，以初心為根本因緣。

２、初心、後心具足故，能斷煩惱習，得無上道
「亦不但後心、亦不離後心」者，是後心亦不離初心，若無初心，則無後心；初心集種種無量功德，後心則具足，具足故能斷煩惱習，得無上道。

（三）須菩提自說難因緣
須菩提此中自說難因緣：初、後心心數法不俱，不俱者則過去已滅，

不得和合；若無和合，則善根不集；善根不集，云何成無上道？

二、佛答須菩提

（一）譬門釋（印順導師《大智度論筆記》：燋焰喻，[E015]，p.312）
佛以現事譬喻答：如燈炷，非獨初焰燋，亦不離初焰，非獨後焰燋，亦不離後焰而燈炷燋。

（二）法門釋：離二心四句不得

佛語須菩提：汝自
見炷燋，非初非後而炷燋，我亦以佛眼見菩薩得無上道，不以初心得，亦不離初心，亦不以後心得，亦不離後心而得無上道。

※「燈」譬菩薩道。

「炷」喻無明等煩惱。

「焰」如初地相應智慧乃至金剛三昧相應智慧。

※燋無明等煩惱炷，亦非初心智焰，亦非後心智焰，而無明等煩惱炷燋盡，得成無上道。

（三）重就法門明得義

１、總明

此中佛更解得無上道因緣，所謂：菩薩從初發心
來行般若波羅蜜，具足初地乃至十地，是十地皆佐助成無上道。

２、別釋

（１）釋十地

Ａ、略標

十地者，乾慧地等。

Ｂ、分別釋

（Ａ）乾慧地

「乾慧地」有二種：一者、聲聞；二者、菩薩。

◎聲聞人獨為（586a）涅槃故，勤精進，持戒心
清淨，堪任受道；或習觀佛三昧，或不淨觀，或行慈悲、無常等觀，分別集諸善法，捨不善法。

※雖有智慧，不得禪定水，則不能得道，故名「乾慧地」。

◎於
菩薩則初發心乃至未得順忍。

（Ｂ）性地
「性地」者，

◎聲聞人，從煖法，乃至世間第一法。

◎於菩薩，得順忍，愛著諸法實相，亦不生邪見，得禪定水。

（Ｃ）八人地
「八人地」者，
◎從苦法忍，乃至道比智
忍。

◎是十五心，於菩薩則是無生法忍，入菩薩位。

（Ｄ）見地
「見地」者，

◎初得聖果，所謂須陀洹果。

◎於菩薩則是阿鞞跋致地。

（Ｅ）薄地
「薄地」者，
◎或須陀洹，或斯陀含，欲界九種煩惱分斷故。

◎於菩薩過阿鞞跋致地，乃至未成佛，斷諸煩惱，餘氣亦薄。

（Ｆ）離欲地
「離欲地」者，
◎離欲界等貪
欲諸煩惱，是名阿那含。

◎於菩薩離欲因緣故，得五神通。

（Ｇ）已作地
「已作地」者，
◎聲聞人得盡智、無生智，得
阿羅漢。

◎於菩薩成就佛地。
（Ｈ）辟支佛地
「辟支佛地」者，先世種辟支佛道因緣，今世得少
因緣
出家，亦觀深
因緣法成道，名「辟支佛」。

※「辟支迦」，秦言「因緣」，亦名「覺」。

（Ｉ）菩薩地
「菩薩地」者，
◎從乾慧地，乃至離欲地，如上說
。

◎復次，菩薩地，從歡喜地乃至法雲地，皆名「菩薩地」。

◎有人言：從一發心來，乃至金剛三昧，名「菩薩地」。

（Ｊ）佛地
「佛地」者，一切種智等諸佛法，菩薩於自地中行
具足，於他
地中觀具足，二事具故名具足。

乾慧地        五停心位、總別念處、有慧而無定水                                                                               

性  地        四加行

八人地        十五心

見  地        得初果                                聲聞

十地        薄  地        分斷欲界修惑

離欲地        阿那含

已作地        阿羅漢得盡智、無生智

辟支佛地      辟支佛                                緣覺

菩薩地        歡喜地乃至法雲地                      菩薩，有三說

佛  地        具足佛法                              佛

印順導師《大智度論筆記》[B028]，p.167

乾慧地      發心未得順忍

性  地      得順忍，愛實相，不生邪見

八人地      無生法忍

菩薩共地     見  地      不退位

薄  地      過不退、未成佛，斷煩惱，薄餘習。

離欲地      離欲因緣，得五通

已作地      成佛

                                       印順導師《大智度論筆記》[B028]，p.168

Ｃ、因論生論：何以故不說菩薩似辟支佛地
問曰：何以故不說菩薩似辟支佛地？

答曰：◎餘地不說名字，辟支佛地說辟支佛名字故。

◎復次，菩薩能分別知眾生，可以辟支佛因緣度者，是故菩薩以智慧行辟支佛事。（586b）如《首楞嚴經》中，文殊尸利七十二億反作辟支佛
。

（２）十地具足故，得無上道
菩薩亦如是，滿足九地，修集佛法，十力、四無所畏等雖未具足，以修習近佛道
故，名「具足」。以是故言「十地具足故，得無上道。」

３、四句不得而得無上道
是諸法皆因緣和合故，非初，亦不離初
；非後，亦不離後而得無上道。

參、明離二邊中道行

（壹）釋聲聞人生滅疑

一、須菩提歎因緣法甚深而生疑

須菩提尊重是法故歎言：世尊！是因緣法甚深，所謂：過去心不滅、不住，而能增益得無上道。是事甚深希有，難可信解！此心為住、為滅耶？

二、佛反問須菩提
（一）釋生滅疑

１、心滅已更生否

「佛反問須菩提：於汝意云何？若心滅已更生不」者，諸法雖畢竟空，不生不滅，為眾生以六情所見生滅法故，問：「心已滅更生不？」

※須菩提答佛

須菩提言：不也！世尊！何以故？心滅已，云何當更生？若心滅已更生，則墮常中。

２、心生是滅相否

「若心生，是滅相不」者，上問「過去心」已，今問「現在心相
當滅不
？」

※須菩提答佛

是故答：是滅相。何以故？生滅是相待法，有生必有滅故，先無今有，已有還無故。

３、心滅相是滅否

「心滅相是滅不」者，若心滅相即是滅耶？更有滅耶？

※須菩提答佛

◎答言
：「不也！世尊！」

◎何以故？若即是滅，則一心有兩時：生時、滅時。

說無常者，心不過一念時，如《阿毘曇經》說：有生法，有不生法；有欲生法，有不欲生法；有滅法，有不滅法；有欲滅法，有不欲滅法。

生法現在一心中有二種：一者、生；二者、欲滅。

生非欲滅相，欲滅相非生；是事不然，故言「不也」。

（二）釋住疑

１、當如是住否

「當如是住不」者，若滅相非即是滅者，應常住不？若常住，即是不滅相。

※佛如是翻覆難，須菩提理窮，以自所證智慧答佛

佛如是翻
覆難，須菩提理窮故，作是念：我若言「滅相即是滅」，則一心墮二時；若言「不滅」，實是滅相，云何言（586c）不滅？

以上二理有過故，須菩提自以所證智慧答：「世尊！如是住，如如住
。」

２、當作實際否

「若是心如如住，當作實際不」者，若說心相同如住者，如即是實際。若爾者，心可即作實際不？

※須菩提智慧力少，不能觀心即作實際，是故言否

須菩提言：「不也！世尊！」

何以故？須菩提久尊重是實際，心是虛誑法，小乘智慧力少，不能觀心即作
實際，是故言「不也！」

◎因論生論：須菩提何以不得作實際
問曰：若須菩提已說是心如如，何以不得作實際？

答曰：如名一切法實相，心實相亦名如。

須菩提心謂：凡夫六情所見，虛妄顛倒故有過；今說「心相如實」，無咎，故言「如如住」。

今實際即是涅槃，須菩提久貴涅槃故，不能即以心為涅槃，是故言「不也！」

復次，以實際無相故，不得言心即是實際。

（三）歎如甚深
「是如深不」者，以須菩提言「心如如住」，復言「不得作實際」，是故問：「如是
甚深不？」

※須菩提不能遍知故，答言甚深
須菩提不能遍知故，答言「甚深！」

（四）釋心如不即不離

１、如是心否

「但如是心不？」

※須菩提答
須菩提答言：「不也！世尊！」

何以故？如，是一相不二相；心憶想分別因緣生故
，是二相。

如無所知，心有所知；又復如畢竟清淨故無所知，心有所覺知故。

２、離如是心否
離如心亦如是，何以故？一切法皆有如，云何離如而有心？

（五）釋如無分別

佛問須菩提：如能見如不？

※須菩提答
答：如中無分別──是知、是可知；是菩薩不住如、法性、實際，真
行深菩薩道。

（六）結能如是行為行深般若
佛問須菩提：若如是行，能行深般若波羅蜜不？

※須菩提答
須菩提自觀小乘淺薄，觀大乘法深故，答言：「如是行，是為行深般若波羅蜜。」

（貳）破始行菩薩有無二見執

一、正明

（一）住如中行，實無所行，破有見

爾時，有未得無生法忍菩薩，聞是法則心高，自謂出小乘，深入大乘。

佛欲破其高心故，問須菩提：菩薩（587a）如是行，為何處行？

※須菩提答
須菩提言：如是行，為無處所行。

何以故？菩薩住如中，無所分別故。

（二）第一義中行，破無見

菩薩聞無處所行，或墮斷滅中，是故佛復問須菩提：菩薩行般若，為何處行？

※須菩提答
須菩提言：第一義中行
。

※「第一義相」者，無有二相
。

二、責破

（一）破有見
佛語須菩提：於汝意云何？若菩薩無念行第一義，是行取相法不？

※須菩提答
須菩提言：「不也！世尊！」

何以故？一切法畢竟空，無憶念，即是
不行相。

（二）破無見
佛問須菩提：是菩薩壞相得無相不？

※須菩提答印順導師《大智度論筆記》：無相除倒不壞法相，[E016]，p.313。
須菩提言：「不也！」

相從本已
來無，但為除顛倒故，不壞法相。

三、結中道行

（一）不壞法相行諸行
佛語須菩提：若不壞相，云何行無相行？

※須菩提答
須菩提言：世尊！菩薩不作是念，我當破相故行般若。

（二）以自相空方便不著有無

是菩薩未具足佛十力等諸佛法，以方便力故，不作有相、不作無相。

◎何以故？若取相，是相皆虛誑妄語，有諸過失；

若破相，則墮斷滅中，亦多過失。

是故不取有相、不取無相。

取相即是有法，不取相即是無法；方便力故，離是有
、無二邊，行於中道。

◎此中佛自說因緣，所謂：知一切法自性空故，不著有無。

取相：取虛妄相故失                           即有 

                    二邊

                壞相：墮斷滅中故失                           即無 

中邊

                不取相：畢竟空中無憶念故                     離有

           中道  

不壞相：相本自無，遣倒言不取，實不壞相       離無

  印順導師《大智度論筆記》[B028]，p.168
肆、明為眾生起三三昧行

（壹）總述：菩薩住是自相空中起三三昧，利益眾生

自相空破一切法相，亦自破其相。菩薩住是自相
空中起三三昧，利益眾生。

（貳）別釋：菩薩以無作、空、無相三昧，斷眾生作願、我我所心、取相

一、菩薩以無作三昧，斷眾生作願
◎眾生於六道中，種種作願受身：

⊙有人不攝心，不能修福，自放恣隨意造業，若墮地獄，臨死時冷風逼切，則願欲得火，便入地獄等三惡道；若得為人，貧窮下賤。

⊙有人攝心，能折伏慳貪，行布施、持戒等善行，是人生欲界人天中富樂處。

⊙有人離欲界，除五蓋，因信等五根，得五支等諸禪，則生色界。

⊙有人捨諸色相，滅有對相，不念雜
相故，入無（587b）邊虛空處無色定等。

是諸所作
，皆是邪願。何以故？久久皆當破壞墮落；譬如以繩繫鳥，繩盡復還。

◎菩薩以是無作三昧斷眾生作願。

二、菩薩以空三昧斷眾生我、我所心，令住空中
◎又復是身皆空，但有筋
骨五藏，血塗皮裹，不淨充滿，風隨心動作；是心生滅不住，
如幻如化，無定實相。眾生見是來去、語言諸相故，謂有人、有我、有我所，起顛倒心，但憶想
分別故，有是錯謬。

◎菩薩以空三昧斷眾生我、我所心，令住空中。

三、菩薩以是無相三昧，斷眾生諸相，令住無相
◎又復眾生取諸男女、色聲、香味、好醜、脩短相，以取相故，生種種煩惱，受諸憂苦；

◎菩薩以是無相三昧斷眾生諸相，令住無相。

（參）辨具說三三昧教化眾生之因

問曰：若教化眾生令得空便足，何用無相、無作三昧？

答曰：眾生根有利、鈍：

◎利根者聞「空」，即得無相、無作。

◎鈍根者聞空破諸法，即取空相，是故說「無相」。

◎若人雖知空、無相，因是智慧更欲作身。是有為法，有種種過患，是故不應作身。如經說：「離菩薩身，餘身彈指頃不可樂，何況久住！」
是故說「無作」。

以
是因緣故，具說三三昧，教化眾生
。

（大正25，587b22-591a20）

【經】
壹、論夢中起行義

（壹）論夢中行三三昧有益、無益

一、舍利弗問

爾時，舍利弗
問須菩提：若菩薩摩訶薩夢中入三三昧：空、無相、無作三昧，寧有益於般若波羅蜜不？

二、須菩提以般若正觀離覺夢益、無益二邊答

須菩提報舍利弗
：若菩薩晝日入三三昧，有益於般若波羅蜜，夜夢中亦當有益。何以故？晝、夜夢中等無異故
。

舍利弗！若菩薩摩訶薩晝日行般若波羅蜜有益，是菩薩夢中行般若波羅蜜亦應有益。

（貳）論夢中業集不集成

一、破如夢難

（一）舍利弗難

１、正難

舍利弗問須菩提：菩薩摩訶薩若夢中所作（587c）業
，是
業有集成不？

２、釋難

如佛說一切法如夢，以是故不應集成。何以故
？夢中無有法集成，若覺時憶想
分別，應有集成！

（二）須菩提反詰
須菩提語舍利弗
：若人夢中殺眾生，覺已憶念，取相分別，我殺是快耶？舍利弗！是事云何？

（三）舍利弗答

１、無緣不生
舍利弗言
：無緣業不生，無緣思不生，
２、假因緣生
有緣業生，有緣思生。

（四）須菩提述成

１、可其言
舍利弗！如是！如是
！無緣業不生，無緣思不生；有緣業生，有緣思生。

２、假覺四因緣故夢中業集成

於見、聞、覺、知法中心生，不從不見、聞、覺、知法中心生，是中心有淨有垢。以是故，舍利弗！有緣故業生，不從無緣生；有緣故
思生，不從無緣生。

二、破空義難

（一）舍利弗難

舍利弗語須菩提：如佛說一切諸業、諸思自相離
，云何言有緣故業生，無緣不生？有緣故思生，無緣不
生？

（二）須菩提答

１、取相故業集成
須菩提語舍利弗：取相故，有緣業生
，不從無緣生；

２、取相故思集成
取相故，有緣思生，不從無緣生。

（參）論夢中成不成迴向

一、舍利弗以有所得難
舍利弗語須菩提：若菩薩摩訶薩夢中布施、持戒、忍辱、精進、禪定、修智慧
，是善根福德，迴向阿耨多羅三藐三菩提，是實迴向不？

二、須菩提仰推彌勒
須菩提語舍利弗：彌勒菩薩今現在前，佛授不退轉記，當作佛，當問彌勒，彌勒當答。

三、舍利弗請彌勒答

（一）舍利弗請彌勒
舍利弗白彌勒菩薩：須菩提言，彌勒菩薩今現在
前，佛受
不退轉記，當作佛，彌勒當答！

（二）彌勒就異門答

１、以名體真俗反責
彌勒菩薩語舍利弗：當以彌勒名答耶？
若色、受、想、行、識答耶？若色空答耶？若受、想、行、識空答
？

２、正明名體真俗不可得
（１）不見能答所答

是色不能答，受、想、行、識不能答，色空不能答，受、想、行、識空不能答。我不見是法可答，不見
能答者；

（２）不見授記三法

我不見是人授
記，亦不見法可授記者，亦不見授記處，是一切法皆無二無別。

四、所說不如所證
舍利弗語彌勒菩薩：如仁者
所（588a）說
，如是為得法作證不？

彌勒答舍利弗：如我所說法，如是不證
。

五、舍利弗心念歎彌勒
爾時，舍利弗作是念：彌勒菩薩智慧甚深，久行
檀波羅蜜、尸羅波羅蜜、羼提波羅蜜、毘梨耶波羅蜜、禪波羅蜜、般若波羅蜜，用無所得故，能如是說。

六、佛責舍利弗成不見證義

（一）佛問舍利弗
爾時，佛告
舍利弗：於汝意云何？汝用是法得阿羅漢，見是法不？

（二）舍利弗答佛
舍利弗言：不見也。

（三）佛結釋
舍利弗！菩薩摩訶薩行般若波羅蜜亦如是，不作是念：『是法當得授記，是法已授記，是法當得阿耨多羅三藐三菩提。』如是，舍利弗！菩薩摩訶薩行般若波羅蜜，不疑：『我若得、若不得』，自知實得阿耨多羅三藐三菩提。

（588a12）【論】
壹、論夢中起行義

（壹）論夢中行有益無益

一、舍利弗問

※因論生論：舍利弗何以故，以夢難菩薩三三昧
問曰
：舍利弗何以故
夢難菩薩三三昧？
答曰：以夢虛誑如狂，非實見故，是三三昧是實法。

又復餘處說，夢中亦有三種：善、不善、無記。若菩薩善心行三三昧，應得福德，然夢是狂癡法，不應於中行實法得果報！若有實法，不名為夢。以是故問：若菩薩夢中行三三昧，增益般若波羅蜜福德，集善根，近佛道不？

二、須菩提答

須菩提意
：若言有益，夢是虛誑，般若是實法，云何得增益？

若言無益，夢中有善，云何無益？ 

不得答言有益、無益，是故須菩提離此二邊難故，以諸法實相答
：尚破晝日所行，何況夢中！作是言：舍利弗！菩薩若晝日行般若有益者，夜亦應有益；而晝日無益故，何況夢中！何以故
？般若波羅蜜，不分別有晝、夜。

※舍利弗聞須菩提所說，既知般若無增無減
，不應復難。

（貳）論夢中業集不集成

一、破如夢難

（一）舍利弗難

１、正難：夢中所作業，是業有集成不集成，能成果報不
今更因餘事問
夢中：須菩提！若夢中所作業，是業
有集成不？（588b）集成
者，是業實集能成果報不？

２、釋難

（１）一切法空如夢，不應得集成
是業若有實，佛常說一切法空如夢，不應得集成！何以故？是夢心微弱故，不能集成。晝日微弱心，尚不能集成，何況夢中！

（２）分別夢中生善不善心，是應集成
若夢
覺已
，分別夢中生善、不善心，是應集成。

（二）須菩提反語舍利弗：是業云何，為集成不
須菩提語舍利弗：如人夢中殺人，覺已，分別我
殺是快耶？舍利弗！是業云何，為集成不？

（三）舍利弗答須菩提
舍利弗語須菩提：一切業若晝、若夢，皆從因緣生，無因緣則不生。

（四）須菩提述成

１、須菩提可其言
須菩提可其言，如是業有因緣生、無因緣不生，思有因緣生、無因緣不生。

※「業」者身、口業，思者但意業；「思」是真業，身、口業為思故名為「業」。

２、假覺四因緣故夢中業集成［印順導師《大智度論筆記》[E016]，p.313：「三業」］
是三業因四種法──若見、若聞、若覺、若知
，因此四種則心生；是心隨因緣生，或淨、或不淨，不淨罪業，淨福業。

是故若夢中所見，皆因先見、聞、覺、知。夢中所作善惡，為眠覆心，不自在故，無有勢力，不能集成果報；若是業得覺時，善惡心和合故，能助成果報。

須菩提意謂：夢中業實有集成，何以故
？有因緣起故，晝日心、夢中心無異。所以者
何？皆因四種生故。

二、破空義難

（一）舍利弗難

舍利弗以空難
須菩提：如佛說一切諸業自相離，汝云何定說諸
業有因緣生，無因緣不生？

（二）須菩提答［印順導師《大智度論筆記》[E016]，p.313：「夢覺一如：取相為緣，夢覺無異」］
※取相故業集成

須菩提答：諸法雖空遠離相，而凡夫取相，有因
緣故業生；若不取相，無因緣則不生。是故一切業，皆從取相因緣生故有，晝日、夢中無異。

（參）論夢中成不成迴向

一、舍利弗以有所得難
舍利弗復問：若菩薩夢中行六波羅蜜
，迴向無上道，是實迴向不？

※舍利弗難：若夢中、晝日無異者，是夢中迴向應當是實！又復若晝日著心取相，不名為迴向，何（588c）況眠睡覆心！

二、須菩提仰推彌勒
須菩提以此二難深，難答故，語舍利弗：當問彌勒。

三、彌勒何以但說空而不答之理由

問曰
：彌勒何以但說空而不答？

答曰：◎是二大弟子為利益菩薩故，分別覺夢若同若異。

以佛常說一切法如夢故，若晝日行道，夢中亦應行道。

彌勒知見
二人各有所執，不能通達故
，是故彌勒不答。

◎復有人言：彌勒以是空答。

四、所說不如所證印順導師《大智度論筆記》：[E015]，p.312。
舍利弗問彌勒：如所說空，以此為證不？

※舍利弗意：若以此法為證，即欲生
難：云何為證？若不證，汝自不
得不知，云何能說？

◎彌勒意：汝以涅槃為證，我以涅槃亦空，無所得故不證。

◎有人言：彌勒未具足佛法故，說言不證；菩薩法，應知空、無相、無作法，不應證。

五、舍利弗心念歎彌勒：彌勒菩薩其智甚深，應當能答而今不答
爾時，舍利弗作是念：彌勒菩薩其智甚深，能如是說，能知涅槃相而不取證，是名甚深。此中舍利弗自說因緣：久行六波羅蜜故，其智甚深。

※舍利弗意：彌勒次當作佛，應當能答而今不答。

六、佛責舍利弗成不見證義
（一）佛還問舍利弗
是故佛還問
舍利弗：於汝意云何？汝見用是法得阿羅漢不？

（二）舍利弗答佛

舍利弗言：不見。

何以故？是法空、無相、無作，云何得見？若見即是有相。

肉眼、天眼分別取相，故不應見；慧眼無分別相，故亦不見，以是故言「不見」。

（三）佛語舍利弗
佛言：菩薩摩訶薩亦如是，得無生忍時，不作是言，見是法得授記，當得無上道；雖不作是見，亦不生疑，我不得無上道。如汝雖不見法，亦不疑我成阿羅漢、不成阿羅漢。

（588c28）【經】
貳、明為眾生起佛土願

（壹）別約六度發六願

一、布施願
佛告須菩提
：有菩薩摩訶薩行檀波羅蜜時，若見眾生飢寒凍餓、衣服弊壞，菩薩當作（589a）是願：我隨爾所時行檀波羅蜜，我得阿耨多羅三藐三菩提時，令我國土眾生無如是事！衣服、飲食
、資生之具，當如四天王天、三十三天、夜摩天、兜率陀天、化樂天、他化自在天！須菩提！菩薩摩訶薩作如是行，能具足檀波羅蜜，近阿耨多羅三藐三菩提。

二、持戒願
復次
，須菩提！菩薩摩訶薩行尸羅波羅蜜時，見眾生殺生乃至邪見，短壽、多病、顏色不好、無有威德、貧乏財物、生下賤家、形殘醜陋，當作是願：我隨爾所時
行尸羅波羅蜜，如我得佛時，令我國土眾生無如是事！須菩提！菩薩摩訶薩作如是行，能具足尸羅波羅蜜，近阿耨多羅三藐三菩提。

三、忍辱願
復次
，須菩提！菩薩摩訶薩行羼提波羅蜜時，見諸眾生互相瞋恚罵詈，刀杖瓦石共相殘害奪命；當作是願：我隨爾所時行羼提波羅蜜，我作佛時
，令我國土眾生無如是事！相視如父、如母，如兄、如弟，如姊、如妹，如善知識，皆行慈悲。須菩提！菩薩摩訶薩作如是行，能具足羼提波羅蜜，近阿耨多羅三藐三菩提。

四、精進願
復次
，須菩提！菩薩摩訶薩行毘梨耶波羅蜜時，見眾生懈怠，不勤精進
，棄捨三乘：聲聞、辟支佛、佛乘；當作是願：我隨爾所時行毘梨耶波羅蜜，如我得阿耨多羅三藐三菩提時，令我國土眾生無如是事！一切眾生勤修精進，於三乘道各得度脫。須菩提！菩薩摩訶薩作如是行，能具足毘梨耶波羅蜜，近阿耨多羅三藐三菩提。

五、禪定願
復次
，須菩提！菩薩摩訶薩行禪波羅蜜時，見眾生為五蓋所覆：婬欲、瞋恚、睡眠、掉悔、疑，失於初禪，乃至第（589b）四禪；失慈、悲、喜、捨，虛空處、識處、無所有處、非有想非無想處；當作是願：我隨爾所時行禪波羅蜜，如我得阿耨多羅三藐三菩提時，令我國土
眾生無如是事！須菩提！菩薩摩訶薩作如是行，能具足禪波羅蜜，近阿耨多羅三藐三菩提。

六、般若願
復次
，須菩提！菩薩摩訶薩行般若波羅蜜時，見眾生愚癡，失世間、出世間正見，或說無業
、無業因緣，或說神常、或說斷滅，或說無所有；當作是願：我隨爾所時
行般若波羅蜜，淨佛世界
，成就眾生，如我得阿耨多羅三藐三菩提時，令我國土眾生無如是事！須菩提！菩薩摩訶薩作如是行，能具足般若波羅蜜近一切種智。

（貳）總約六度發願

一、無邪聚願
復次，須菩提！菩薩摩訶薩行六波羅蜜時，見眾生住於三聚
：一者、必正聚，二者、必邪
聚，三者、不定聚；當作是願：我隨爾所時行六波羅蜜，淨佛世界，成就眾生，我得佛時，令我國土眾生無
邪聚，乃至無其名！須菩提！菩薩摩訶薩作如是行，能具足六波羅蜜，近一切種智。

正定─必入涅槃

眾生有三分     邪定─必入惡道

不定

                                  印順導師《大智度論筆記》[B010]，p.124。
二、無惡道願
復次
，須菩提！菩薩摩訶薩行六波羅蜜時，見地獄中眾生，畜生、餓鬼中眾生；當作是願：我隨爾所時行六波羅蜜，淨佛世界，成就眾生，我得佛時，令我國土中乃至無三惡道名！須菩提！菩薩摩訶薩作如是行，能具足六波羅蜜
，近一切種智。

三、國土平正願
復次，須菩提！菩薩摩訶薩行六波羅蜜時，見是大地株杌、荊棘，山陵、溝坑、穢惡之處；當作是願：我隨爾所時行六波羅蜜，淨佛世界，成就眾生，我作佛時，令我國土無如是惡，地（589c）平如掌！須菩提！菩薩摩訶薩作如是行，能具足六波羅蜜，近一切種智。

四、金沙布地願
復次，須菩提！菩薩摩訶薩行六波羅蜜時，見是大地純土，無有金銀珍寶；當作是願：我隨爾所時行六波羅蜜，淨佛世界，成就眾生，我作佛時，令我國土以金沙布地！須菩提！菩薩摩訶薩作如是行，能具足六波羅蜜，近一切種智。

五、眾生無著願
復次，須菩提！菩薩摩訶薩行六波羅蜜時，見眾生有所戀著
；當作是願：我隨爾所時行六波羅蜜，淨佛世界，成就眾生，我作佛時，令我國土眾生無所戀著！須菩提！菩薩摩訶薩作如是行，能具足六波羅蜜，近阿耨多羅三藐三菩提。

六、四姓無別願
復次，須菩提！菩薩摩訶薩行六波羅蜜時，見四姓
眾生：剎帝利、婆羅門、鞞舍、首
陀羅；當作是願：我隨爾所時行六波羅蜜，淨佛世界，成就眾生，我作佛時，令我國土眾生無四姓之名！須菩提！菩薩摩訶薩作如是行，能具足六波羅蜜，近阿耨多羅三藐三菩提。

七、家無優劣願
復次，須菩提！菩薩摩訶薩行六波羅蜜時，見眾生有下、中、上，生
下、中、上家；當作是願：我隨爾所時行六波羅蜜，淨佛世界，成就眾生，我作佛時，令我國土眾生無如是優劣！須菩提！菩薩摩訶薩作如是行，能具足六波羅蜜，近（590a）一切種智。

八、妙色成就願
復次，須菩提！菩薩摩訶薩行六波羅蜜時，見眾生種種別異色
；當作是願：我隨爾所時行六波羅蜜，淨佛世界，成就眾生，我作佛時，令我國土眾生無種種別異色，一切眾生皆端政
淨潔，妙色成就！須菩提！菩薩摩訶薩作如是行，能具足六波羅蜜，近一切種智。

九、眾生無主願
復次，須菩提！菩薩摩訶薩行六波羅蜜時，見眾生有主
；當作是願：我隨爾所時行六波羅蜜，淨佛世界，成就眾生，我作佛時，令我國土眾生無有主名，乃至無其
形像，除佛法王！須菩提！菩薩摩訶薩作如是行，能具足六波羅蜜，近一切種智。

十、同修聖道願
復次，須菩提！菩薩摩訶薩行六波羅蜜時，見眾生有六
道別異；當作是願：我隨爾所時行六波羅蜜，淨佛世界，成就眾生，我作佛時，令我國土眾生無六道之名：是地獄，是畜生，是餓鬼，是神
，是天，是人；一切眾生皆同一業，修四念處乃至八聖道分！須菩提！菩薩摩訶薩作如是行，能具足六波羅蜜
，近一切種智。

十一、等一化生願
復次，須菩提！菩薩摩訶薩行六波羅蜜時，見眾生有四生：卵生、胎生、濕生、化生；當作是願：我隨爾所時行六波羅蜜，淨佛世界，成就眾生，我作佛時，令我國土眾生無三種生，等一化生！須菩提！菩薩摩訶薩作如是行，能具足六波羅蜜，近一切種智。

十二、皆得五通願
復次，須菩提！菩薩摩訶薩行六波羅蜜時，見眾生無五神通；當作是願：我隨爾所時行六波羅蜜，淨佛世界，成就眾生，我作佛時，令我國土眾生一切
皆得五神
通，乃至近一切種智。

十三、無便利患願
復次，須菩提！菩薩摩訶薩行六波羅蜜時，見眾生有大小便患
；當作是願：我作佛時，令我國土眾生皆以法
喜為食，無有便利之患，乃至近一切種智。

十四、身具光明願
復次，須菩提！菩薩摩訶薩行六波羅蜜時，見眾生無有光明
；當作是願：我作佛時
，令我（590b）國土眾生皆有光明，乃至近一切種智。

十五、無有歲節願
復次，須菩提！菩薩摩訶薩行六波羅蜜時，見有日月
、時節、歲數；當作是願：我作佛時，令我國土中無有日月、時節、歲數之名，乃至近一切種智。

十六、壽命無量願
復次，須菩提！菩薩摩訶薩行六波羅蜜時，見眾生短命；當作是願：我作佛時，令我國土中眾生壽命無量劫，乃至近一切種智。

十七、相好成就願
復次，須菩提！菩薩摩訶薩行六波羅蜜時，見眾生無有相好；當作是願：我作佛時，令我國土中眾生皆有三十二相成就，乃至近一切種智。

十八、善根成就願
復次，須菩提！菩薩摩訶薩行六波羅蜜時，見眾生離諸善根
；當作是願
：我作佛時，令我國土中眾生諸善根成就，以是福德
，供養諸佛，乃至近一切種智。

十九、無惑業苦願
復次，須菩提！菩薩摩訶薩行六波羅蜜時，見眾生有三毒
、四病
；當作是願：我作佛時，令我國土中
眾生無四種病：冷、熱、風病、三種雜病，及三毒病，乃至近一切種智。

二十、純一大乘願（印順導師《大智度論筆記》：無二乘，純大乘，名一乘，[E015]，p312。）
復次，須菩提！菩薩摩訶薩行六波羅蜜時，見眾生有三乘；當作是願：我作佛時，令我國土中眾生無二乘之名，純一大乘
，乃至近一切種智。

二十一、無增上慢願
復次，須菩提！菩薩摩訶薩行六波羅蜜時，見眾生有增上慢；當作是願：我作佛時，令我國土中眾生無增上慢
之名，乃至近一切種智。

二十二、光壽等無量願
復次，須菩提！菩薩摩訶薩行六波羅蜜時，應作是願：若我光明、壽命有量
，僧數有限，當作是願：我行六波羅蜜，淨佛世界，成就眾生，我作佛時，令我光明、壽命無量，僧數無限，乃至近一切種智。

二十三、國土無量願
復次，須菩提！菩薩摩訶薩行六波羅蜜時，應作（590c）是願：若我國土有量
，當作是願：我隨爾所時行六波羅蜜，淨佛世界，成就眾生，我作佛時，令我一國土如恒河沙等諸佛世界。須菩提！菩薩摩訶薩作如是行，能具足六波羅蜜，近一切種智。

二十四、不生疲厭願

（一）觀生死眾生如虛空

復次，須菩提！菩薩摩訶薩行六波羅蜜時，當作是念：雖生死道長
，眾生性多。爾時，應如是正
憶念：生死
邊如虛空，眾生性
邊亦如虛空，

（二）空中生死解脫不可得

是中實無生死往來，亦無解脫者。

（三）如是行近一切種智

菩薩摩訶薩作如是行，能具足六波羅蜜，近一切種智。

（590c10）【論】
貳、明為眾生起佛土願

（壹）菩薩發淨佛國土願的理由

問曰：有何次第
故，說菩薩見眾生饑寒、凍餓等？

答曰
：◎菩薩過聲聞、辟支佛地，得無生法忍、授記，更無餘事，唯行淨佛世界、成就眾生。

◎今說淨佛世界因緣，見不淨世界相，願我國土無如是事，是
故次第說是事。

（貳）明諸願

一、隨義分別

（一）明施戒願

１、布施願

（１）菩薩行檀波羅蜜時，住三種福德中，則能多引導眾生，令住布施
菩薩行檀波羅蜜時，若見眾生飢渴，衣服弊壞，即作念言：我今
福德、智慧未成就，不能給足眾生所須；若我但行慈悲心，則
於眾生無益，我當爾所時，深行三種福德，住三種福德中，能令貧窮眾生皆得滿足：若作轉輪聖王，若作天王，若作神通聖人；則能多引導眾生，破其堅
貪，令住布施。

              輪王

菩薩願住三種福德中    天王

神通聖人

                                     印順導師《大智度論筆記》：[B029]，p.168。
（２）布施因緣故，積集檀波羅蜜功德，隨意得果報
以是眾生布施，乃至
菩薩布施因緣故，後成佛時，國土中無有貧窮
者，心生隨意所得，如欲界第六天
所有諸物。菩薩如是隨爾所時，積集檀波羅蜜功德故，充滿一切。

何以故？一切有為法屬因緣，行善因緣具足故，皆
隨意得果報。

２、持戒願

復次，眾生破尸羅
波羅蜜因緣故，短命、多病、無有威德等；菩薩作是願：我自具足持戒，（591a）亦教眾生令持戒。

（二）例餘願

餘殘諸願亦如是
，隨義分別。

二、別明不生疲厭願

最後願義不明了
，今當略說：

菩薩作如是
上
願已，疲厭心起：

⊙佛道無量無數阿僧祇劫行諸功德，然後可得；但一劫歲數不可得數，故佛以譬喻示人，
何況無量無邊阿僧祇劫，經此生死，受諸苦惱！

⊙眾生亦無量無邊，非可譬喻算數所及，但以
三千大千世界中微塵等眾生，猶尚難度，何況十方無量世界微塵等眾生而可得度！

→以是事故，或心生退沒，是名邪憶念。

◎是故佛教是菩薩正憶念：生死雖長
，是事皆空，如虛空，如夢中所見，非實長遠，不應生厭心
。

又未來
世亦是一念所緣，亦非長遠。

復次，菩薩無量福德智慧力故，能超無量劫。如是種種因緣故，不應生厭
心。

此中佛說大因緣，所謂：生死如虛空，眾生亦如是；眾生雖多
，亦無定實眾生。如眾生無量無邊，佛智慧亦無量無邊
，度亦不難，是故菩薩不應生疲厭心
。

（大正25，591a21-592a10）

【經】
參、恒伽提婆女，願行六度、淨佛世界，得佛受記

（壹）明願行成

爾時，有一
女人
，字恒伽提婆，在眾中坐。是女人從坐起，偏袒右肩，右膝著地，合掌
白佛言：世尊！我當行六波羅蜜，取淨佛世界，如
般若波羅蜜中所說
，我盡當行！

是時，女人
以金銀華及水陸生華，種種莊嚴供養之具，金縷
織成疊
兩張以散佛上，散已，於佛頂上虛空中化成四柱寶臺，端正
嚴好。

是女人持是功德
，與一切眾生共之，迴向阿耨多羅三藐三菩提。

（貳）得佛授記

一、佛現瑞

爾時，世尊
知是女人深心（591b）因緣，即時微笑。如諸佛法種種色光從口中出，青、黃、赤、白、紅、縹
，遍照十方無量無邊佛國，還遶佛三匝，從頂上入。

二、阿難問瑞所由

爾時，阿難從座起，右膝著地，合掌白佛：佛何因緣微笑？諸佛法不以無因緣而笑！

三、正授記

佛告阿難
：是恒伽提婆姊未來世中當作佛
，劫名星宿
，佛號
金花。

阿難！是女人畢女身，受男子形，當生阿閦佛阿毘羅提國土，於彼淨修梵行。阿難！是菩薩在彼國土，亦號金花。是金華菩薩於彼壽終，復至他方佛國；從一佛國
至一佛國，不離諸佛，譬如轉輪聖王，從一觀至一觀，從生至終，足不蹈地。阿難！是金花菩薩摩訶薩亦如是，從一佛國至一佛國，乃至阿耨多羅三藐三菩提，未甞不見佛。

時，阿難作是念言：是金華菩薩摩訶薩後作佛時，諸菩薩摩訶薩會，當知為如佛會
！

佛知阿難意所念，告阿難言：如是！如是！是
金花佛時菩薩摩訶薩會，當知為如佛會。阿難！是金花佛比丘僧無量無邊，不可數不可數，若干百千萬億那由他。阿難！是金花菩薩作佛時，其國土無有是諸眾惡，如上
所說。

（參）出往因釋得記由

阿難白佛言：世尊！是女人從何處殖
德本
、種善根？

佛告阿難：是女人
從然燈佛所
種善根，初發阿耨多羅三藐三菩提心，以是功德，迴向阿耨多羅三藐三菩提；亦以金華散然燈佛上，求阿耨多羅三藐三菩提。阿難！如我爾時，以五華散然燈佛上，求阿耨多羅三藐三菩提。然燈佛知我善根成就，與我受
阿耨多羅三藐三菩提記。是女人聞我受記，發心言：我當來世亦如是菩薩，得受（591c）阿耨多羅三藐三菩提記。阿難！當知是女人於然燈佛所初發心。

阿難白佛言：世尊！是女人久習行阿耨多羅三藐三菩提？佛言：如是！如是！是女人久習行阿耨多羅三藐三菩提。

（591c05）【論】
參、恒伽提婆女，願行六度、淨佛世界，得佛受記

（壹）明願行成

一、何以但一女人取淨國土願
問曰
：如是大眾聞說淨國土行，何以但一女人取淨國土願？

答曰：◎多有發淨國土願者，但不發言。

◎女人性輕躁好勝，世世
習氣故發言。

◎復次，有人言：大
人有得道分，餘人無分；佛法不然，隨眾生業因緣。譬如良藥療治諸病，不擇貴賤；雖復女人淺智，而先世業因緣，應得受記。心生欲說，故佛聽自說。

◎復次，若佛默然
與受記者，人則生疑：「有何因緣故，獨與此女受記？」

是故佛因其自說故而與受記。

二、何以名為恒伽提婆
問曰
：何以名為「恒伽提婆」？

答曰：一切皆有名字，為識故，何足求
義？

有人言：是女
父母供養恒伽神，得此女故，言「恒伽提婆」。

※「恒伽」是河名；「提婆」名天。

三、恒伽提婆供養

是女人
福德因緣，生於富家，聞佛法信樂故，能以金銀寶華，金縷織成上下衣，并莊嚴自身瓔珞具，用供養上佛。

（貳）得佛授記
一、佛微笑

佛報以受記
，觀是女人宿世所行，便微笑。

※微笑義如先說
。

此中小因緣而起大事，故佛微笑。

二、何以方於阿閦佛國乃轉女身
問曰：是女福德應久轉女人
，何以方於阿閦佛國乃轉女身？

答曰：◎世間五欲難斷，女人著欲情多故，雖世世行諸福德，不能得男子身；今得受記，諸煩惱折薄，是故於阿閦佛國，方得男子身。

◎有人言：此女宿世以人多輕女人故，願女身受記。

→如是等因緣，不轉女身而得受記。
◎復次，經說女人五礙
，不說（592a）不得受記，是故不應生難。

三、阿難聞是功德，歎未曾有
阿難聞是女人無量劫中從一佛國至一佛國廣集功德，當來得淨佛世界，其中菩薩皆有三十二相，八十種隨形好，無量光明，是故阿難歎未曾有，能如是淨佛
國土，便為如
佛會。

（參）佛為阿難等釋疑
佛可其言已，
阿難等疑此女人希有，聞少法而得大果報，是故難
問：是女人從何處
殖諸德本？

佛答：定
光佛授我記時，是女人持金華散佛，彼
作是願：此人後成佛時，亦當受
與我記。從彼種善根，今得果報
。

� （大智度論釋燈喻品第五十七之餘卷七十五）十八字＝（大智度論卷第七十五釋第五十七品下訖五十九品）二十一字【宋】【宮】，＝（大智度論卷第七十五釋第五十七品下訖第五十九品）二十二字【元】，＝（大智度論卷第七十五釋深奧品第五十七之下）十九字【明】，＝（大智度經論卷第七十五釋第五十六品下訖第五十八品）二十三字【聖】（大正25，584d，n.16）。


� 〔【經】〕－【宋】【宮】＊，不分卷【石】（大正25，584d，n.17）。


� 七十五卷整卷之文，從「須菩提白佛言」以下之文，可參見《大般若波羅蜜多經‧第二分》卷450-451


(大正7，272c28-279b5)。


� 至＝在【聖】【石】，聖本有傍註「在或本」三字（大正25，584d，n.18）。


� 增＋（益）【聖】【石】（大正25，584d，n.19）。


� [1]燋＝焳【石】（大正25，584d，n.20）。


[2]燋〔ㄐ〡ㄠ〕：《漢語大辭典》7冊，p.257：引火之火炬。俗稱引火。


� 炷〔ㄓㄨˋ〕：《漢語大辭典》7冊，p.55：燈炷；燈心。


� 非＝不【聖】（大正25，584d，n.21）。


� 〔亦〕－【宋】【元】【明】【宮】（大正25，584d，n.22）。


� 是＋（諸）【聖】【石】（大正25，585d，n.1）。


� 《大般若波羅蜜多經》卷450(大正7，273a22-27)：「爾時，善現白言：世尊！諸菩薩摩訶薩修學何等十地圓滿證得無上正等菩提。佛告善現：諸菩薩摩訶薩修行極喜地乃至法雲地，令其圓滿證得無上正等菩提；亦學淨觀地乃至如來地，令其圓滿證得無上正等菩提。」


� 《大般若波羅蜜多經》卷450(大正7，273b5-9)：「爾時，具壽善現白佛言：世尊！如來所說緣起理趣極為甚深，謂諸菩薩摩訶薩：非初心起能證無上正等菩提，亦非離初心起能證無上正等菩提，非後心起能證無上正等菩提，亦非離後心起能證無上正等菩提。」


� 〔以〕－【聖】【石】（大正25，585d，n.2）。


� 〔是〕－【石】（大正25，585d，n.3）。


� 作＝住【石】（大正25，585d，n.4）。


� 如＋（甚）【宋】【元】【明】【宮】（大正25，585d，n.5）。


� 深＋（甚深）【宋】【元】【明】【宮】【聖】（大正25，585d，n.6）。


� 行＝相【元】【明】【聖】【石】（大正25，585d，n.7）。


�《大般若波羅蜜多經》卷450(大正7，273c10-14)：「佛告善現：於意云何？若菩薩摩訶薩行深般若波羅蜜多時，為何所行？善現對曰：若菩薩摩訶薩行深般若波羅蜜多時，行勝義諦。此中現行及現行處俱無所有，能取所取不可得故。」


� 〔佛告須菩提〕－【宋】【元】【明】【宮】【聖】（大正25，585d，n.8）。


� 〔故〕－【宋】【元】【明】【宮】（大正25，585d，n.9）。


� 《大般若波羅蜜多經》卷450（大正7，274a14-16）：「是菩薩摩訶薩安住無願三摩地，見諸有情多有所願樂者，以方便力教令安住無願三摩地。」


� 《大般若波羅蜜多經》卷450（大正7，274a10-12）：「是菩薩摩訶薩安住空三摩地，見諸有情多執我我所者，以方便力教令安住空三摩地。」


� 《大般若波羅蜜多經》卷450（大正7，274a12-14）：「是菩薩摩訶薩安住無相三摩地，見諸有情多行諸法相者，以方便力教令安住無相三摩地。」


� 〔【論】〕－【宋】【宮】（大正25，585d，n.10）。


� 印順導師《大智度論筆記》[E008]，p.300：「不離心，不即心」。


� 自＝目【元】【明】（大正25，585d，n.11）。


� 心＝意【聖】【石】（大正25，585d，n.12）。


� 印順導師《大智度論筆記》：二種十地，[E015]，p.312。


�〔心〕－【宋】【元】【明】【宮】（大正25，586d，n.1）。


�〔於〕－【石】（大正25，586d，n.2）。


�〔智〕－【元】【明】【聖】【石】（大正25，586d，n.3）。


� 貪＋（等）【聖】（大正25，586d，n.4）。


� 得＝無著【聖】【石】，但聖本有傍註得或本三字（大正25，586d，n.5）。


� 少＝小【聖】（大正25，586d，n.6）。


� 緣＋（初）【聖】【石】（大正25，586d，n.7）。


� 深＝察【聖】（大正25，586d，n.8）。


� 釋厚觀、郭忠生〈大智度論之本文相互索引〉，《正觀雜誌》第6期，p.187：


《大智度論》卷75（大正25，586a20-21）。


� 行＝得【宋】【元】【明】【宮】（大正25，586d，n.9）。


� 他＝地【宋】【元】【明】【宮】（大正25，586d，n.10）。


� 印順導師《大智度論筆記》[H015]，p.405：文殊過去為龍種學佛，七十二億世作辟支迦。


� 《佛說首楞嚴三昧經》卷2（大正15，642c10-15）：「我於爾時滿一小劫，三百六十億世，作辟支佛身示入涅槃，於諸大城，一一皆以辟支佛乘，度脫三十六億眾生。舍利弗！菩薩如是，以辟支佛乘，入於涅槃而不永滅。文殊師利說是語時，三千大千世界六種震動，光明遍照。」


� 〔道〕－【宋】【元】【明】【宮】（大正25，586d，n.11）。


� 初＋（亦）【聖】【石】（大正25，586d，n.12）。


� 相＋（名必）【宋】【宮】（大正25，586d，n.13）。


� 〔不〕－【宋】【宮】（大正25，586d，n.14）。


� 言＝曰【石】（大正25，586d，n.15）。


� 參見[1]劉宋‧求那跋陀羅共菩提耶舍譯《眾事分阿毘曇論》卷4：「已起法，不起法；今起法，非今起法；已滅法，非已滅法；今滅法，非今滅法。」（大正26，644c2-4）


其解釋見：《眾事分阿毘曇論》卷6（大正26，656a11-15）


[2]唐‧玄奘譯《品類足論》卷5：「已生法，非已生法；正生法，非正生法；已滅法，非已滅法；正滅法，非正滅法。」（大正26，711c4-6）


其解釋見：《品類足論》卷6（大正26，715b26-c4）


� 翻＝憣【聖】【石】（大正25，586d，n.16）。


�〔住〕－【宋】【宮】（大正25，586d，n.17）。


� 作＝是【聖】（大正25，586d，n.18）。


�〔是〕－【宋】【元】【明】【宮】（大正25，586d，n.19）。


� 故＋（心）【聖】【石】（大正25，586d，n.20）。


� 真＝直【宋】【元】【明】【宮】【聖】（大正25，586d，n.21）。


� 印順導師《大智度論筆記》[E002]，p286：「菩薩行第一義」。


� 印順導師《大智度論筆記》[E002]，p286：「第一義中無二相」。


�〔是〕－【宋】【元】【明】【宮】（大正25，587d，n.1）。


� 已＝以【聖】（大正25，587d，n.2）。


�〔有〕－【宋】【宮】（大正25，587d，n.3）。


� 印順導師《大智度論筆記》[E005]，p.294：「自相空，不著有無」。


� 印順導師《大智度論筆記》[E003]，p.290：「為眾生入三三昧」。


� 相＝性【石】（大正25，587d，n.4）。


� 印順導師《大智度論筆記》[E003]，p.290：「三三昧次第」。


� 雜＝異【聖】【石】（大正25，587d，n.5）。


� 作＝行【石】（大正25，587d，n.6）。


� 筋＝[卄/觔]【宋】【宮】【石】（大正25，587d，n.7）。


� 想＝念【聖】【石】（大正25，587d，n.8）。


� 印順導師《大智度論筆記》[E003]，p.290：「我空，無一切相，不作後生」。


� [1]印順導師《大智度論筆記》[H001]，p.391：「離菩薩身餘身彈指頃不可樂」。


[2]出處待考。


� （是）＋以【宋】【元】【明】【宮】（大正25，587d，n.9）。


� 生＋（釋第五十六品竟，大智度經卷第七十五）【石】卷第七十五終【石】（大正25，587d，n.10）。


� 卷第七十六首【石】，（大智度論釋夢中入三昧品第五十八）十五字＝（大智度論釋夢行品第五十八）十二字【宋】【元】【宮】但八字下宮本有「品」字，（釋夢行品第五十八）八字【明】，（摩訶般若波羅蜜夢入三昧品第五十七）十六字【聖】，（摩訶般若波羅蜜品第五十七夢入三昧卷七十六）二十字【石】（大正25，587d，n.12）。


� 北周‧慧影《大智度論疏》卷24（卍新纂續藏經46，896c）：


「爾時舍利弗」已下：就此品中，大有二意：第一明乘於前品，入三三昧，廣化眾生，則因生論義，齊於夢覺。


� 北周‧慧影《大智度論疏》卷24（卍新纂續藏經46，896c-897a）：


「須菩提報」已下：欲論夢中只可得為集業之因，不得集成業報，但善吉意：欲齊夢覺一，是非冥同，異會虗實，故作此報。就實答之：人行波若故，臥夢安穩，身體和悅，乃至夢中亦行善事，利益眾生，今既欲就入實解，故云「無異」也。


�〔故〕－【宋】【元】【明】【宮】（大正25，587d，n.13）。


� 北周‧慧影《大智度論疏》卷24（卍新纂續藏經46，897a）：


「若夢中作業」已下：是第二翻難。善吉既就實答，言覺夢一等，若晝行能益，夜行亦益故，盡能增益波若，若晝行不益，夜亦不益。此意云：實相中，晝日行尚無增益，何況夢中行！又晝以有相心行由尚不益，況睡眠覆心行而當有益，當知夢覺一種故。今者身子次更別進設此問。「業」名造作，「集」者招集，「成」者成辨義；若言爾者，則引佛語為難，夢既不實，應無集成也。


� 是＝有【聖】，聖本有傍註是或本三字（大正25，587d，n.14）。


� 北周‧慧影《大智度論疏》卷24（卍新纂續藏經46，897a）：


「何以故」已下：還釋上夢中不應有集成義也。


� 想＝相【聖】（大正25，587d，n.15）。


� 北周‧慧影《大智度論疏》卷24（卍新纂續藏經46，897a）：


「語舍利弗」已下：明善吉既被問，則反質答之也，當說。


� 北周‧慧影《大智度論疏》卷24（卍新纂續藏經46，897a）：


「舍利弗」已下：明身子既被反質，則云：若無因緣時業不生思不生者：「業」據身口業，「思」據意業，思業若無因緣並不生，要須有緣方生。晝日既有思、業等始生；夜夢亦有緣故，思業等方生，無緣則不生故，當知一種也。


� 北周‧慧影《大智度論疏》卷24（卍新纂續藏經46，897a）：


「如是、如是」已下：明善吉既也反質，得其事理皆同故，而印可之。明晝日業亦因見聞覺知等生，夢中造業亦因此四法生，故無異也。「是中心有淨有垢」者，謂：夢中心也，當如論說。


�〔故〕－【宋】【元】【明】【宮】（大正25，587d，n.16）。


� 北周‧慧影《大智度論疏》卷24（卍新纂續藏經46，897a）：


「諸思自相離」已下：是身子第三飜難也，當說。


�（思）＋不【宋】【元】【明】【宮】（大正25，587d，n.17）。


� 北周‧慧影《大智度論疏》卷24（卍新纂續藏經46，897a）：


「取相故有緣業生」已下：善吉答。意云：欲論一切諸法實自相離，無緣、無業及思等法，但眾生不解，於自相離法中取相故，橫超諸業，從因緣生，若無緣時則不得生也。


� 北周‧慧影《大智度論疏》卷24（卍新纂續藏經46，897b）：


「夢中布施、持戒等」已下：是第四難。意云：上既云「夢中有緣故業生，亦得是思業等」者，菩薩晝日以取相心，行此六波羅蜜等法，尚非實迴向，豈有夢中惛晦癡心行之得是迴向！故設此問耳。若以己自善根迴向者，宜名善根迴向，若緣他家善根等迴向者，名為隨喜迴向也。


� 北周‧慧影《大智度論疏》卷24（卍新纂續藏經46，897b）：


「彌勒菩薩今現在」已下：若如前來所說，善吉意氣極高，乃眾聖所伏，而今所以推彌勒者，善吉上既自就實為答夢覺一齊，欲令群聖懸同，眾無異說，故推慈氏。二者、彌勒既是次師，欲令現在、未來諸佛所說法相同等，故假四聖而慇懃共說，故推彌勒。但論主意：欲顯菩薩智勝故，云以難答故，致推彌勒也。既亦云「彌勒授不退記」者，當知不退之名，通於上下，故〈畢定品〉中，乃大作三分，明畢定位：一者、謂初發心菩薩。二者、無生忍菩薩。三者、最後身菩薩也。彌勒今者復還就實益也，當說。「受記處」者，謂：攘佉王城妙梵梵摩波提所住處也，當說。


� 受＝授【宋】【元】【明】【宮】【聖】【石】（大正25，587d，n.18）。


� 《大般若波羅蜜多經》卷451（大正7，274c6-7）：「謂何等名慈氏能答？」


� 答＋（耶）【宋】【元】【明】【宮】【聖】（大正25，587d，n.19）。


� 〔不見〕－【宋】【宮】【聖】（大正25，587d，n.20）。


� 授＝受【宋】【元】【明】【宮】【聖】【石】（大正25，587d，n.21）。


� 北周‧慧影《大智度論疏》卷24（卍新纂續藏經46，897b）：


「如仁者」已下：既見慈氏說懸應得深法，致此問也。


� 說＝記【宋】【宮】（大正25，588d，n.1）。


�《大般若波羅蜜多經》卷451（大正7，274c16-17）：「爾時，具壽舍利子復問慈氏菩薩摩訶薩言：仁者所證法，為如所說不？」


� 北周‧慧影《大智度論疏》卷24（卍新纂續藏經46，897b）：


「不證」已下：明菩薩入法性中，如鳥飛空，跡不可尋；不如二乘於實際作證，有於證處也。


� 久行＝久得【聖】（大正25，588d，n.2）。


� 北周‧慧影《大智度論疏》卷24（卍新纂續藏經46，897b）：


「爾時佛告」已下：次明如來最後卒成此義也，當說。


�《大般若波羅蜜多經》卷451（大正7，274c22-24）：「爾時，佛告舍利子言：於意云何？汝由是法證阿羅漢果，為見此法性是可說不？」


� 北周‧慧影《大智度論疏》卷24（卍新纂續藏經46，897b）：


「問曰」已下：即是論釋。此初先釋身子所以以此為問之意也，當一一說。


� 故＝以【宋】【元】【明】【宮】【石】，〔故〕－【聖】（大正25，588d，n.3）。


� 北周‧慧影《大智度論疏》卷24（卍新纂續藏經46，897b）：


「須菩提意謂」已下：明實相之中晝行尚無益，何況夢行而當有益！為此義故，所以齊夢覺也，當說。


� 答＝益【宋】【元】【明】【宮】（大正25，588d，n.4）。


� 北周‧慧影《大智度論疏》卷24（卍新纂續藏經46，897b-897c）：


「何以故」已下：還釋上所以齊夢覺義。波若中既無分別，汝云何乃以夢覺為問，欲令波若增益也。


� 減＝咸【聖】（大正25，588d，n.5）。


� 北周‧慧影《大智度論疏》卷24（卍新纂續藏經46，897c）：


「今更因餘事問」已下：釋上身子第二問意。明善吉既齊覺夢，事理皆同意，今更因餘處經說夢中有三性等事，故發斯問也，當一一說。


�〔是業〕－【宮】【聖】（大正25，588d，n.6）。


�〔不集成〕－【元】【明】【宮】【聖】（大正25，588d，n.7）。


�〔夢〕－【宋】【元】【明】【宮】（大正25，588d，n.8）。


� 北周‧慧影《大智度論疏》卷24（卍新纂續藏經46，897c）：


「若覺已」下：明夢中心弱，眠覆心故，不能集成果報，故律中云除夢中。但夢覺已，憶想分別夢中諸事思生，始可成業得果。今善吉上意欲為入實由漸，又欲明夢事亦是成思業善惡因緣，故作此說，非是夢中能怜怜成業得果，故此中言覺已分別。次下文言無有勢力：不能集成果報，善惡業要須從強功用心生也，當說。


云「餘處言夢有善惡等」者，恐當據善惡因緣為語耳，故論云：覺已分別方乃成業也，當說。


�〔我〕－【宋】【宮】（大正25，588d，n.9）。


� 若覺若知＝若知若覺【聖】（大正25，588d，n.10）。


� 北周‧慧影《大智度論疏》卷24（卍新纂續藏經46，897c）：


「何以故」已下：釋善吉言夢覺心等義。既俱從因緣生，故云「無異」也。


� 北周‧慧影《大智度論疏》卷24（卍新纂續藏經46，897c）：


「舍利弗以空難」已下：次釋第三難文也，當說。


�〔諸〕－【聖】（大正25，588d，n.11）。


�〔因〕－【宋】【元】【明】【宮】（大正25，588d，n.12）。


� 北周‧慧影《大智度論疏》卷24（卍新纂續藏經46，897c）：


「復問若菩薩夢中行六波羅蜜」已下：釋上第四難意也，當說。今此中，以晝日著相心眠睡覆心，為難也。


� 北周‧慧影《大智度論疏》卷24（卍新纂續藏經46，897c）：


「問曰」下：料簡也，當說。


�〔見〕－【聖】（大正25，588d，n.13）。


�〔故〕－【宋】【元】【明】【宮】（大正25，588d，n.14）。


� 生＝此【宮】（大正25，588d，n.15）。


� 不＝云【宋】（大正25，588d，n.16）。


� 印順導師《大智度論筆記》：涅槃空故，[E006]，p.296。


� 北周‧慧影《大智度論疏》卷24（卍新纂續藏經46，897c）：


「是故佛還問」已下：釋上佛告身子中文也，當說。聲聞不得法眼，故不論也，並當說。


� 北周‧慧影《大智度論疏》卷24（卍新纂續藏經46，897c）：


「佛告須菩提」已下：品之第二。明菩薩之行淨佛國願，就此文中有三十復次，就此三十復次中，復有三意：第一、有六復次，明菩薩一一波羅蜜中，各興其願故，名別行別願。二、從第七復次已下，有二十三復次，明菩薩總行六波羅蜜，興淨佛國願，名為總行總願。論釋云：上六波羅蜜中明其別行別願者：明一因滅一果。第二總行總願中：明多因感多果，亦明一因感多果等義。三者、第三十復次，明教菩薩觀行。今此初即是第一，先就因於檀波羅蜜為始，興淨土行願也，當說。


「無如是事」等者：明其所無。


� 北周‧慧影《大智度論疏》卷24（卍新纂續藏經46，898a）：


「衣服、飲食」已下：明其所有，一一波羅蜜中意盡然也。


� 北周‧慧影《大智度論疏》卷24（卍新纂續藏經46，898a）：


「復次」已下：第二戒波羅蜜中，唯明其所無，不出其所有也，當說。


� 所時＝時所【聖】（大正25，589d，n.1）。


� 北周‧慧影《大智度論疏》卷24（卍新纂續藏經46，898a）：


「復次」已下：第三因忍波羅蜜明也，當說。


�〔我作佛時〕－【宋】【元】【明】【宮】（大正25，589d，n.2）。


� 北周‧慧影《大智度論疏》卷24（卍新纂續藏經46，898a）：


「復次」已下：第四因進波羅蜜中，明淨土行願也，當說。「能如是」，總結也。


� 進＝集【聖】（大正25，589d，n.3）。


� 北周‧慧影《大智度論疏》卷24（卍新纂續藏經46，898a）：


「復次」已下：第五、因禪波羅蜜明之。此之五蓋，雖屬煩惱障，而初禪慧解脫人，亦除此五蓋，而不得禪，為不能除三昧障故。


有解言：三昧障既是第五住惑故，二乘不能斷，但伏而已。


有解言：此雖是第五住惑，惑有二種：一者、障空；二者、障有。障空者，屬智慧障故，要須空解斷；二者、障有，是於事惑，還用於事解斷。如見、愛雖同是煩惱障，以愛分障事故，為事解斷；見障理故，為理解除，其力用治道各異故，然亦不關見性之義也。但有漏道斷，根本多不盡故；又有漏道力鈍故，所斷之惑，多得有還生之義，非是都不斷也，當釋。


� 土＋（中）【聖】（大正25，589d，n.4）。


� 北周‧慧影《大智度論疏》卷24（卍新纂續藏經46，898a）：


「復次」已下：第六就波若波羅蜜明也，當說。


� 業＝常【宋】（大正25，589d，n.5）。


� 所時＝時所【宋】【宮】（大正25，589d，n.6）。


� 世界＝國土【聖】【石】（大正25，589d，n.7）。


�　北周‧慧影《大智度論疏》卷24（卍新纂續藏經46，898a-898b）：


「復次，須菩提！菩薩摩訶薩行六波羅蜜時，見眾生往於三聚」已下：第二、從此已去，有二十三復次，明總行總願，多因感多果，一因感多果等義，此中既不一一別明諸波羅蜜，但總言六波羅蜜，一切諸善，盡入六波羅蜜中。下頭「復次」，明種種果報，故是多因感多果。如一檀波羅蜜，亦能得端正富貴長壽等義，則是一因感多果義；前時不說，今於此中乃明，故云「爾」也。淨土之義，雖有無量，今且論真應二十三種淨土，攝一切國，亦無不盡。若使實智法身，報佛則住實相淨土，無量色像，無量光明，無量音聲，純無生法忍菩薩以為徒眾，如十地菩薩受佛軄時，如《華嚴》云：其菩提樹圍十萬億微塵數佛土等，則是實報功德淨土。若如去伽耶城不遠道樹及西方淨國等，則皆是應土。今此中正論果報法，佛既非因非果，自性清淨，故所不論也。然感應淨國，大有三種：一者、是行行所致；二者、是願力；三者、是眾生善根行願。雖復亦由眾生善力，而菩薩自行願力滿，復外化眾生，方得成辦此國。眾生得往中生，是故篇名淨佛國土，不名眾生國也。


「三聚」者：大小兩乘俱有。若忍法已上，是小乘正定聚。燸、頂之中，是小乘不定聚。故《八乾度毗婆沙》皆云：燸法退斷善根，燸法已前，名為邪聚。大乘繫珠之前，名為耶聚。繫珠之中，名不定聚。種性已上，名正定聚。今此中所明淨土，皆是正定眾生得生其國，故名淨土。故《淨名‧佛國品》云：宜心布施忍辱持戒禪定智慧等，是菩薩淨土，菩薩成佛時，不諂、大富、長壽、端正、不亂、智慧等眾生，來生其國也。若如《無量壽經》云：生彼國者，盡往定聚。若如《無量觀經》，佛為韋提希現二百億淨土，乃云三輩、九品、四重、五逆皆生彼國。就上輩中有三品，謂：上品上生，中品中生，下品下生；中輩上亦有三品，謂：中品上生，中品中生，中品下生；下輩中三品者，謂：下品上生，下品中生，下品下生。唯上品上生最難得；若犯四重、五逆，能至心悔過者，只可得下品下生。若上品上生者，亦入華中，即開即見佛，即住正定聚。若下品下生之流，一往華中，動逕劫數，不能得見佛；逕劫數已，始華開見佛，得住正定聚。今此土賢劫中有於千佛出世，始四佛過去，餘有九百九十六佛在；若在九百九十九佛，唯共住半劫數，教化眾生。樓至一佛獨住半劫；若能於前九百九十九佛結緣者，樓至一佛，盡皆度之淨盡。當懃與此千佛結緣，禮拜發願，循行習學，令於此劫中無有空過，此事最善最善，宜如下品下生之徒，亦未必佳也，當說。


� 必邪＝畢耶【聖】（大正25，589d，n.8）。


� 無＋（定）【聖】【石】（大正25，589d，n.9）。


� 北周‧慧影《大智度論疏》卷24（卍新纂續藏經46，898c-899a）：


「復次」已下：第三復次亦解釋不同。一解言：凡論諸土，所以有見淨穢者，是同質異見所然也。如摩男之金玉，即是貧者之瓦礫，此但屬異見，質無別也。今依釋道安法師解經云：多欲則有深壑之報，憍慢則有高山之應，兩舌則有荊棘之果，邪見則有地獄之報，若言但同質異見者：淨土應有金山寶棘珍妙，地獄七寶深壑也；若言有者，淨土眾生即無愛欲、憍慢、兩舌、邪見等業，何因有之？若言有者，終自不免荊棘、深壑、地獄、高山，何謂淨土？如被金鏁終成繫縛，與鐵何殊？若言無者，豈是同質異見！故今摩男所見等，盡是屬同處異質異見。如螺髻所見，此土如自在天宮，身子所覩則丘陵荊棘，以我業之所感，應我而彼虗故。所以身子所見，於螺髻令無，螺髻所見，於身子全無，各不相障故。釋安《淨土論》云：彼虛故不相障也，故以此文言地平如掌，以穢國所有，令淨土所無，以淨土所無，穢國所有，故菩薩作願：令同淨土所有，除穢土所無也。淨土義，此中應廣釋。故淨穢之義，實則俱實，虛則俱虛，何以然？不但淨土於身子獨虛，穢國於螺髻亦虛；螺髻之虛，既是身子之實，身子之實，即是螺髻之虛。是故當知：實則俱實，虛則俱虛，各不相障，若然者，應摩男寶柱，則自有寶屋，貧者木柱，自有草舍，可一處則有二舍二柱，二感二見故，各不相障也。今謂若身子、螺髻所見各自不同可爾。今既言摩男所執瓦石變為金玉者：似是同質異見，如變水為蘇，何得別水？未必同淨土義也，當釋。摩男乃捉時始變，未捉之時，還是土石。淨土之義，今但以不見而已，見則為異。全有全無者、為同異質見者、半有半無者，則為同質異見，此中一一復次，似各有一菩薩作願不同，亦可有一人作眾多願也，當說。


� 蜜＋（疾）【聖】【石】（大正25，589d，n.10）。


� 北周‧慧影《大智度論疏》卷24（卍新纂續藏經46，899a）：


「有所應者」已下：明有眾生應著五欲故，菩薩見之則起大願，教化眾生，令行不著，菩薩成佛時，無著眾生，來生其國也。


� 北周‧慧影《大智度論疏》卷24（卍新纂續藏經46，899a）：


「見四性」已下：當說。「見眾生有上中下」，此據人正報；家據處所也，當說。


�〔首〕－【宋】【宮】（大正25，589d，n.12）。


�〔生〕－【聖】【石】（大正25，589d，n.13）。


� 北周‧慧影《大智度論疏》卷24（卍新纂續藏經46，899a）：


「見眾生種種異色」已下：明菩薩願淨土中，純一淨業所感，無此雜報也，當說。


� 政＝正【宋】【元】【明】（大正25，589d，n.14）。


� [1]《大般若波羅蜜多經》卷451（大正7，276c11-12）：「見諸有情繫屬主宰，諸有所作不得自在。」


[2]北周‧慧影《大智度論疏》卷24（卍新纂續藏經46，899b）：


「見眾生有主」已下：劫初時眾生無主，後時有輕操眾生，多貪地肥故，共立一好中良人為分地主。後復有輕操眾生，自分不取，乃貪取他分，為此事故，共至地主所而呵責之。後爾已來，遂有制約，次第相承，剎利王種良始於此。爾時王者，但知有民而已，亦無所勞伇，民但知有王而已，亦無所獻奉。爾後已來，人情轉薄，多作惡故，王遂有勞伇於民，民則有恭伇之事，今菩薩見此，故願眾生無主，亦無主影也，當說。


� 其＝異【元】【明】（大正25，590d，n.1）。


� 六＝五【宮】（大正25，590d，n.2）。


� 北周‧慧影《大智度論疏》卷24（卍新纂續藏經46，899b）：


「是神」已下：以善有上、中、下故有神道，此文為正。若言屬鬼道者，則但惡有三品，善唯有二，於義不成。人雖果報不如神，受道為勝，是佛法所貴，故為中品善感也。胎生多患，故願化生也，當說。若如此中經文者，生淨土眾生，亦似報得五通，五通通凡聖也，當說。諸欲天等雖復皆有揣食，而皆消化去，無大小便利，不同人五藏六府更相業節，大小便利分口流出也，當說。


� 蜜＋（疾）【宋】【元】【明】【宮】（大正25，590d，n.3）。


�〔一切〕－【聖】（大正25，590d，n.4）。


�〔神〕－【聖】（大正25，590d，n.5）。


�《大般若波羅蜜多經》卷451（大正7，277b1-4）：「見諸有情受用段食，身有種種大小便利，膿血臭穢，甚可厭捨；見此事已，作是思惟：我當云何濟拔如是受用段食諸有情類，令其身中無諸便穢？」


� 法＝歡【宋】【元】【明】【宮】（大正25，590d，n.6）。


� 北周‧慧影《大智度論疏》卷24（卍新纂續藏經46，899b）：


「無有光明」已下：菩薩教化眾生，施諸燈燭，故生淨土有如是報也。


�〔我作佛時〕－【宋】【元】【明】【宮】【聖】（大正25，590d，n.7）。


� 北周‧慧影《大智度論疏》卷24（卍新纂續藏經46，899b）：


「見有日月」已下。菩薩見諸眾生，夏熱冬寒，共不調適故，願無時節，令諸眾生自有光明，故不須日月也。一解云：無有時節日月歲數，故云「無日月」也。


� 北周‧慧影《大智度論疏》卷24（卍新纂續藏經46，899b）：


「離諸善根」已下：謂無貪、瞋、癡等三種善根也。


�〔願〕－【石】（大正25，590d，n.8）。


� 德＋（能）【元】【明】（大正25，590d，n.9）。


� 北周‧慧影《大智度論疏》卷24（卍新纂續藏經46，899b）：


「見眾生有三毒」已下：菩薩見眾生，心有邪三毒病，身有風、冷、熱、雜四患故。菩薩淨土，願令無此身、心兩病。欲論一切眾生皆有三毒，而今云無者，如前論釋云：無有邪見所帶三毒，非無直爾瞋貪等也。師言：若三乘淨土，多唯有此一聚；若一乘淨國，多有二聚。以輕毛菩薩能發大心故，所以然也。


�《大般若波羅蜜多經》卷451（大正7，277c28-278a1）：「見諸有情具身、心病──身病有四，謂：風、熱、痰、及諸雜病；心病亦四，謂：貪、瞋、癡、及慢等病。」


�〔中〕－【聖】（大正25，590d，n.10）。


� 北周‧慧影《大智度論疏》卷24（卍新纂續藏經46，899c）：


「純一大乘」已下：如《佛昇忉利天經》說：東方有國，純七寶界，其中皆是諸大菩薩，佛壽七百萬億阿僧祇，亦是釋迦所化也。


� 北周‧慧影《大智度論疏》卷24（卍新纂續藏經46，899c）：


「無增上慢」已下：無未得謂得人等也。


� 北周‧慧影《大智度論疏》卷24（卍新纂續藏經46，899c）：


「若我光明壽命有量」已下：如釋迦常光一丈，壽唯八十；慈氏十里，壽八萬四千歲。此猶群根故爾，令此菩薩淨土眾生福深故，令佛壽無邊，常光無量也。釋迦常隨徒眾，唯千二百五十。今此菩薩，願常隨徒眾僧數無邊，非據一域所化，及放光等也，當說。


� 北周‧慧影《大智度論疏》卷24（卍新纂續藏經46，899c）：


「若我國土有量」已下：淨名云：眾生種類，是菩薩淨土，以菩薩所化眾生多故，國土廣博，眾生淨故，佛土亦淨，今所化既大故，國土無邊，諸佛皆爾也，當說。


� 北周‧慧影《大智度論疏》卷24（卍新纂續藏經46，899c）：


「當作是念雖生死道長」已下：第三十復次，即是第三明教菩薩正觀。菩薩若見眾生性多，言度不可盡，則起懈怠息追之心，故須教令作此正觀，除懈怠意也，當說。


� 正＝心【聖】（大正25，590d，n.11）。


� 死＋（無）【聖】【石】（大正25，590d，n.12）。


� 性＋（無）【聖】【石】（大正25，590d，n.13）。


�《大般若波羅蜜多經》卷451（大正25，278b17-20)：「見諸有情生死長遠，諸有情界其數無邊，見此事已作是思惟：生死邊際猶如虛空，諸有情界亦如虛空。」


� 北周‧慧影《大智度論疏》卷24（卍新纂續藏經46，899c）：


「問曰：有何次第」已下：先釋淨土經文所以來意，故興問答也。


� 北周‧慧影《大智度論疏》卷24（卍新纂續藏經46，899c）：


「答曰」已下：若地前菩薩，則種性過，發心過，初地菩薩觀大法故過。今七地無生菩薩，斷五住斯盡故，則行德俱過，唯當嚴國，故說此事。若言七地始斷四住盡者，只得云齊，豈得言過也，當說。三種福德果報中，若輪王、天王是攝報果化，若作神道聖人，則屬應化法身教化也，當說。


� 印順導師《大智度論筆記》[E022]，p.320：「無生忍後，唯有淨佛世界，成就眾生」。


�〔是〕－【石】（大正25，590d，n.14）。


�〔今〕－【宋】【元】【明】【宮】（大正25，590d，n.15）。


� 則＝時【聖】（大正25，590d，n.16。


� 堅＝慳【宋】【元】【明】【宮】【聖】【石】（大正25，590d，n.17）。


� 乃至＝及【宮】【聖】【石】（大正25，590d，n.18）。


� 窮＝乏【聖】【石】（大正25，590d，n.19）。


� 北周‧慧影《大智度論疏》卷24（卍新纂續藏經46，899c-900a）：


「如欲界第六天」已下：欲論淨土實勝第六天，但取其隨意之義，是故言「如」。如云：石蜜味如甘露，亦不得及甘露也。


� 皆＋（應）【宋】【元】【明】【宮】（大正25，590d，n.20）。


� 北周‧慧影《大智度論疏》卷24（卍新纂續藏經46，900a）：


「復次，眾生破尸羅」已下：釋第二復次，因於戒波羅蜜，興淨土願也，當說。


� 北周‧慧影《大智度論疏》卷24（卍新纂續藏經46，900a）：


「餘殘諸願亦如是」已下：此淨土中，凡有三十復次經文，今且釋一兩，餘者可知，故云爾也。


� 北周‧慧影《大智度論疏》卷24（卍新纂續藏經46，900a）：


「最後願義不明了」已下：第三釋第三十復次。為患菩薩起退沒心，故教正觀令興進求化接無息也，當說。


�〔是〕－【宋】【元】【明】【宮】（大正25，591d，n.1）。


�〔上〕－【聖】（大正25，591d，n.2）。


� 參見《雜阿含.948-950經》卷34（大正2，242b-c）。


� 以＝如【宋】【元】【明】【宮】【聖】【石】（大正25，591d，n.3）。


� 北周‧慧影《大智度論疏》卷24（卍新纂續藏經46，900a）：


「生死雖長」已下：明破其長遠之相。如人夢中懃筞作業，見從生至老，至其覺也，只未可一句之間，此事亦爾，於先生死中煩惱怋晦故見長久，若解悟其理，則無長久相，故不應生厭，當度眾生也。


� 印順導師《大智度論筆記》：觀生死涅槃皆空，[E022]，p320。


� 北周‧慧影《大智度論疏》卷24（卍新纂續藏經46，900a）：


「又未來」者：上破過現，今次破未來也。


�〔厭〕－【石】（大正25，591d，n.4）。


� 北周‧慧影《大智度論疏》卷24（卍新纂續藏經46，900a）：


「眾生雖多」已下：次破多相也。


� 北周‧慧影《大智度論疏》卷24（卍新纂續藏經46，900a）：


「佛智慧亦無量無邊」已下：明無量之智慧還度無量之眾生，故無厭也。


� 心＋（釋第五十七品竟）【聖】【石】（大正25，591d，n.5）。


� （大智度論釋恒伽提婆品第五十九）十四字＝（大智論釋河天品第五十九）十一字【宋】，＝（大智度論釋河天品第五十九）十二字【元】，＝（大智論釋河天品第五十九品）十二字【宮】，＝（釋河天品第五十九經作恒伽提婆品）十五字【明】，＝（摩訶般若波羅蜜恒伽提婆品第五十八）十六字【聖】【石】（大正25，591d，n.6）。


� 〔一〕－【聖】【石】（大正25，591d，n.7）。


� 北周‧慧影《大智度論疏》卷24（卍新纂續藏經46，900a）：


「爾時女人」已下：就此品中，大有四分：第一、明恒伽女人白佛興淨土行願。第二、明供養於佛。第三、明佛授其記。第四、明其發心行行文近。此初即是第一。論自釋言：爾時有無量諸人，生念興淨土願，但此女發言，故以標首也。


� 掌＝手【宋】【元】【明】【宮】【聖】【石】（大正25，591d，n.8）。


� 如＋（佛）【宮】【聖】（大正25，591d，n.9）。


� 北周‧慧影《大智度論疏》卷24（卍新纂續藏經46，900a）：


「如佛般若波羅蜜中所說」已下：此經兩處明淨土品，此中一品，下有一品明淨土行願，極為妙盡，故言「我當盡行」也。


� 北周‧慧影《大智度論疏》卷24（卍新纂續藏經46，900b）：


「是時女人」已下：第二明其興致供養。此女爾時亦以無生心施，猶如摩納，施定光佛，得□檀波羅蜜也，若能壬三事施，施畜生一錢，亦檀波羅蜜具足故。福等雖勝，若不然者，雖以四海之財施佛，唯名為施，非波羅蜜，況施餘人也。


� 縷＝鏤【聖】【石】（大正25，591d，n.10）。


� 疊＝[疊*毛]【元】【明】（大正25，591d，n.11）。


� 正＝政【聖】，＝攻【石】（大正25，591d，n.12）。


� 功德與＝功功德【元】（大正25，591d，n.13）。


� 北周‧慧影《大智度論疏》卷24（卍新纂續藏經46，900b）：


「爾時世尊」已下：第三明如來為其授記。


「還從頂入」者：表授佛記，授九道記相應當記。若一切應佛授記者，皆是授權果記，亦但一佛授記。若授實果記者：則一切諸佛皆悉來集，是功德法身，報佛授記，其義相不可思議，亦唯菩薩功德法身受之。師言：若脩報佛實果，亦言脩六度等行，脩權智應身，亦言脩六度行，但有德用之異故，無別因也，當釋。既無別因，當知無別色耳。


� 《漢語大辭典》9冊，p.978：縹〔ㄆ〡ㄠˇ〕：淡青色；青白色。今所謂月白。


� 北周‧慧影《大智度論疏》卷24（卍新纂續藏經46，900b）：


「佛告阿難」已下：此同西國俗法故，皆喚女人為姉，表無邪心之義也。


� 作佛＝佛作【聖】【石】（大正25，591d，n.14）。


� 北周‧慧影《大智度論疏》卷24（卍新纂續藏經46，900b）：


「劫名星宿」已下：《大雲經》云：從此賢劫後，有六萬八千劫中，空無有佛，過六萬八千劫後，始有星宿劫中有五百佛出，而《法華》云：過百三十劫空過無有佛者，恐當據過去九十一劫前百三十劫時，空過無佛，今此賢劫中有佛，此出其成佛處所也。


� 北周‧慧影《大智度論疏》卷24（卍新纂續藏經46，900b）：


「佛號」已下：出其名也。當生阿閦者：此名為不動佛，國名妙樂，亦名妙善也。


� [1]國＋（土）【聖】【石】（大正25，591d，n.15）。


[2]北周‧慧影《大智度論疏》卷24（卍新纂續藏經46，900b）：


「從一佛國」已下：明法身菩薩，以應化法身生也。若論其功德法身，但冥會法性，而有妙智增明，故名法性生身，亦不論從國至國，常見報佛說法也，當說。


� [1]《大般若波羅蜜多經》卷452(大正7，279a7-10)：「金花菩薩當作佛時，亦為眾會宣說如是甚深般若波羅蜜多，彼會菩薩摩訶薩眾，其數多少亦如今佛菩薩眾會。」


[2]北周‧慧影《大智度論疏》卷24（卍新纂續藏經46，900c）：


「當如佛會」已下：明阿難願上淨土經文之意。明此佛國如上淨土，故云當如佛會也。


� 〔是〕－【宋】【元】【明】【宮】（大正25，591d，n.16）。


� 上＝向【聖】【石】（大正25，591d，n.17）。


� 殖＝植【宋】【元】【明】【宮】（大正25，591d，n.18）。


� 北周‧慧影《大智度論疏》卷24（卍新纂續藏經46，900c）：


「是女從何處殖德本」已下：第四明其發心久近也。三藏中解云：從然燈佛來，至毗婆尸佛時，一大阿僧祇劫。從毗婆尸佛來，至今釋迦，有九十一劫，此義亦與大乘合。此女發心已來，凡得多時也，當說。


�〔人〕－【宋】【元】【明】【宮】（大正25，591d，n.19）。


�〔所〕－【宋】【元】【明】【宮】（大正25，591d，n.20）。


� 受＝授【元】【明】（大正25，591d，n.21）。


� 北周‧慧影《大智度論疏》卷24（卍新纂續藏經46，900c）：


「問曰」已下：正欲解釋何天女人所以對佛興淨土行願之由，故申賓主也，當說。


「答曰」下，當一一說。


� 〔世〕－【聖】【石】（大正25，591d，n.22）。


� 大＝女【宋】【元】【明】【宮】【聖】【石】，但聖本有大或本三字傍註（大正25，591d，n.23）。


� 北周‧慧影《大智度論疏》卷24（卍新纂續藏經46，900c）：


「若佛默然」已下：如勝鬘女人從如來乞記，佛乃授之。此女亦爾，要因發言也。當說。


� 北周‧慧影《大智度論疏》卷24（卍新纂續藏經46，900c）：


「問曰」已下：次釋其名也，當說。


� 求＝救【宋】【宮】（大正25，591d，n.24）。


� 女＋（人）【宋】【元】【明】【宮】（大正25，591d，n.25）。


� 北周‧慧影《大智度論疏》卷24（卍新纂續藏經46，900c）：


「是女人」已下：釋第二供養之文也。上經中，但言以水陸生華及雨張牒，今此乃云：上、下衣及身瓔珞。上下衣：即是僧伽梨、安陀會也。


� 北周‧慧影《大智度論疏》卷24（卍新纂續藏經46，900c）：


「佛報已受記」已下：釋第三為其授記文也。明此女既以無生心施，故須授記也。


� 釋厚觀、郭忠生〈大智度論之本文相互索引〉，《正觀雜誌》第6期，p.188：


《大智度論》卷7（大正25，112c-113a）；《大智度論》卷40（大正25，353c24-354a1）。


� [1]人＋（身）【聖】【石】（大正25，591d，n.26）。


[2]北周‧慧影《大智度論疏》卷24（卍新纂續藏經46，900c）：


「應久轉女身」已下：料簡也，當說。爾時此女既得現前授記，五住都盡，而言「諸煩惱折薄」者，折薄義通，今據餘習為薄也。


� [1]《中阿含‧瞿曇彌經》卷28：「阿難！當知女人不得行五事：若女人作如來．無所著．等正覺、及轉輪王、天帝釋、魔王、大梵天者，終無是處！」(大正1，607b10-13)［～A. VIII. 51. Gotamī, Vin. Culla-v X.I.］；另見《大智度論》卷2(大正25，72b27-28)，卷56(大正25，459a6-7)：「女人有五礙：不得作釋提桓因、梵王、魔王、轉輪聖王、佛。」


[2]印順導師《大智度論筆記》：[H001]，p.390「女人五礙」。


� 〔佛〕－【宋】【元】【明】【宮】（大正25，592d，n.1）。


� 〔如〕－【宋】【宮】（大正25，592d，n.2）。


� （阿）＋難【宋】【元】【明】【宮】【聖】【石】（大正25，592d，n.3）。


� 北周‧慧影《大智度論疏》卷24（卍新纂續藏經46，900c）：


「是女人從何處」已下：釋第四發心久近經文也，當說。


� 定＝錠【宋】【元】【明】【宮】【聖】【石】（大正25，592d，n.4）。


� 〔彼〕－【聖】【石】（大正25，592d，n.5）。


� 受＝授【宋】【元】【明】【宮】【聖】（大正25，592d，n.6）。


� 報＋（釋第五十八品竟）【聖】【石】（大正25，592d，n.7）。

